
YASHIL MAKON OZUQASI 

 

Samarqand agroinnovatsiyalar va tadqiqotlar instituti talabasi 

Paxta seleksiyasi, urugʻchiligi va yetishtirish agrotexnologiyalari ilmiy-tadqiqot instituti tayanch doktoranti  

Qoʻchqorov D 

Navoiy viloyat Qishloq xoʻjaligi boshqarmasi Shoʼba boʻshligʻi.  

Xolmuradov Sh 

 

 Annotatsiya: Mazkur maqolada “Yashil makon ozuqasi” tushunchasining mazmun-mohiyati va 

uning Oʻzbekiston ekologik siyosatidagi oʻrni yoritiladi. Mavzuda koʻchatlarni oziqlantirishda 

organik va mineral oʻgʻitlardan foydalanish, tuproq unumdorligini oshirish hamda ekologik 

barqarorlikni ta’minlash masalalari tahlil qilinadi. Shuningdek, mamlakatda amalga oshirilayotgan 

“Yashil makon” umumxalq loyihasi doirasidagi davlat qarorlari va amaliy ishlar oʻrganiladi. 

Tadqiqot natijalari ushbu jarayonning nafaqat agrotexnik, balki ekologik va ijtimoiy ahamiyatini ham 

koʻrsatadi. 

Kalit soʻzlar: Yashil makon, ozuqa vositalari, organik oʻgʻitlar, mineral oʻgʻitlar, ekologik 

barqarorlik, davlat dasturlari, Oʻzbekiston tajribasi. 

 

Kirish. “Yashil makon ozuqasi” masalasi bugungi kunda nafaqat ekologlar va mutaxassislarning, 

balki keng jamoatchilikning ham diqqat markazida turibdi. Global iqlim oʻzgarishi, atmosferaning 

ifloslanishi va shaharlarning tezkor rivojlanishi sharoitida yashil hududlarni kengaytirish va ularni 

muntazam oziqlantirish masalasi inson hayot sifatini oshirishning muhim omillaridan biriga 

aylanmoqda. Yashil makonlar, ya’ni parklar, bogʻlar, daraxtzorlar, xiyobonlar va boshqa tabiiy 

hududlar havoni kislorod bilan boyitadi, chang va zararli gazlarni oʻzlashtiradi, inson ruhiyati va 

salomatligiga ijobiy ta’sir koʻrsatadi, shuningdek, shaharlarning estetik qiyofasini ta’minlaydi. Shu 

sababli yashil hududlarni oziqlantirish ilmiy jihatdan ham, amaliy nuqtayi nazardan ham dolzarb 

masaladir. 

Asosiy qism.  

Yashil makon ozuqasi tushunchasi daraxt va oʻsimliklarning sogʻlom oʻsishi va barqaror rivojlanishi 

uchun zarur boʻlgan moddalar va tadbirlar majmuini anglatadi. Avvalo, suv yashil hududlarning 

hayot manbai hisoblanadi. Suv yetishmovchiligi barglarning sargʻayishiga, fotosintez jarayonining 

sekinlashishiga va oxir-oqibat oʻsimliklarning nobud boʻlishiga olib kelishi mumkin. Shu sababli 

Oʻzbekiston sharoitida suvni tejash va samarali foydalanish juda muhim boʻlib, tomchilatib sugʻorish 

texnologiyasini joriy etish eng samarali yechimlardan biri sifatida qaralmoqda. Suvdan tashqari, 

organik va mineral oʻgʻitlar ham yashil makon ozuqasining muhim tarkibiy qismlaridan hisoblanadi. 

Organik oʻgʻitlar — goʻng, chirindi, kompost tuproq unumdorligini oshirib, foydali mikroelementlar 

bilan boyitadi. Mineral oʻgʻitlar esa azot, fosfor va kaliy kabi elementlarni ta’minlab, ildizlarning 

mustahkamlanishi, barglarning tez oʻsishi va daraxtlarning hosildorligini oshirishda muhim rol 

oʻynaydi. Bundan tashqari, agrotexnik tadbirlar — tuproqni yumshatish, begona oʻtlarni tozalash, 

zararkunandalarga qarshi kurashish ham yashil makonlarni oziqlantirishning ajralmas qismi sanaladi. 

Innovatsion texnologiyalar, jumladan, biogumusdan foydalanish, issiqxonalar va gidroponika usullari 

esa jarayonni yanada samarali tashkil etishga imkon bermoqda. 

Oʻzbekistonda soʻnggi yillarda yashil hududlarni koʻpaytirishga alohida e’tibor qaratilmoqda. Yashil 

maskanlar, istirohat bogʻlari qancha koʻp boʻlsa, aholi ularda shuncha maroqli hordiq chiqaradi. 

Tabiat bilan uygʻunlashgan yashillik insonning bahri dilini ochib, kayfiyatini koʻtaradi. Asosiysi, 

atrofdagi toza havo salomatlikka ijobiy ta'sir koʻrsatadi. 

Shu bois, Prezidentimizning 2021 yil 30 dekabrdagi “Respublikada koʻkalamzorlashtirish ishlarini 

jadallashtirish, daraxtlar muhofazasini yanada samarali tashkil etish chora-tadbirlari toʻgʻrisida”gi 

farmoniga asosan 2022—2024 yillarda 186 ta tuman va shaharlarda jami 1278 gektar “yashil 

bogʻlar”, 184 ta tuman va shaharlardagi 306 ta ob'ektlardagi 1082 gektar maydonda yangidan “yashil 

jamoat parklari”ni barpo etish belgilangan. 

Bugungi kunda mahalliy xokimiyat organlari tomonidan mazkur “yashil bogʻlar” va “yashil jamoat 

parklari”ga er maydonlarini ajratish, loyihasini ishlab chiqish, moliyaviy masalalarni hal etish koʻrib 

chiqilmoqda. Mazkur ishlarga “Oʻrmonloyiha” instituti xodimlari keng jalb etilgan. 

 Bu tashabbus ekologik barqarorlikni ta’minlash, havo sifatini yaxshilash va iqlim oʻzgarishining 

salbiy oqibatlarini kamaytirishga qaratilgan. Shu bilan birga, ekologiya strategiyalarida suvni tejash, 

ekologik toza oʻgʻitlardan foydalanish, zamonaviy sugʻorish texnologiyalarini keng joriy etish 

ustuvor vazifa sifatida koʻrsatib oʻtilgan. Hozirda Qoraqalpogʻiston Respublikasi va ayrim 

viloyatlarda “Yashil hududlar markazi” tashkil etilib, aholi ishtirokida koʻchat ekish va ularni 

parvarishlash ishlari olib borilmoqda. Toshkent shahrida esa yangi parklar va xiyobonlar uchun 

maxsus sugʻorish tizimlari oʻrnatilib, yashil hududlarni oziqlantirish jarayoni yanada samarali yoʻlga 

qoʻyilmoqda. 

Oʻgʻitlar tuproq unumdorligini koʻtarishda, hosilni oshirishda juda kuchli omil hisoblanadi. Chunki 

oʻgʻitlar yordamida, eng awalo,tuproq gumus, azot va boshqa kul elementlar bilan boyiydi. 

Buningnatijasida qishloq xoʻjalik ekinlari hosili koʻpayib, sifati yaxshilanibboradi. Ekinlardan 

olinadigan hosilning qariyb yarmi (ba’zi hollarda60-70% i) mineral oʻgʻitlar hisobiga olinadi. 

Aksariyat ekinlarda oʻgʻitqoilash bilan bogʻliq sarf-xarajat hosil bilan kamida 2—3 barobar boʻlib 

qaytadi. Oʻsish va yaxshi natija berish uchun oʻsimliklar juda koʻp turli xil resurslarni talab qiladi. 

Va bu nafaqat issiqlik, quyosh nuri va suvning koʻpligi. Unumdorligi pastl tuproqda, hatto ideal ob-

havoda va namlikning optimal darajasida ham, unumdorligi past boʻladi. Va agar dastlab boy mikro 

va makroelemental tarkibga ega boʻlgan joyi tanlagan boʻlsangiz ham, keyin bir necha ekish 

davrlaridan keyin - va ba'zan hatto 1 yil foydalanishdan keyin - tuproq tarkibi sezilarli darajada 

yomonlashadi. Biroq, unumdorlikni tiklash tezligi oʻsimliklar tomonidan foydali birikmalarni qabul 

qilish tezligi bilan taqqoslanmaydi. Shuning uchun, agar sanoat miqyosida hosil etishtirishni maqsad 

qilinsa, qoʻshimcha oziqlantirishsiz kerakli xosil bermaydi Va bu masalaga imkon qadar mas'uliyat 

bilan yondashish kerak boʻladi. Qoʻshimchalarni xar doim xam qoʻshavermaslik kerak, chunki har 

bir ekinning ozuqa moddalariga individual ehtiyoji bor. Tuproqning tabiatini ham hisobga olish 

kerak. Bundan tashqari, har xil turdagi qoʻshimchalar boshqacha ishlaydi. Shuning uchun, hech 

boʻlmaganda, organik va mineral oʻgʻitlar oʻrtasidagi farq nima, qachon, qanday elementlar va 

qanday miqdorda qoʻllanilishini tushunish kerak boʻladi. Oʻgʻitlarning kelib chiqishi va tarkibidagi 

farqlar Agrar oʻgʻitlashning deyarli barcha turlarini 2 ta katta guruhga boʻlish mumkin: organik;  

mineral. Ular tarkibi, ishlab chiqarish usuli va natijada tuproqqa va etishtirilgan ekinlarga ta'sir qilish 

xususiyati bilan farq qiladi. Organik (mahalliy) oʻgʻitlar. Har xiI organizmlar (oʻsirn1iklar va 

hayvonlar) qoldiqlari va chiqindilaridan hosil boʻlgan oʻgʻidar organik oʻgʻitlar deyiladi.Organik 

oʻgʻitlarga: goʻng, goʻng sharbati, parranda qiyi, torf,saprofel, yashil oʻdar, sanoatning organik 

chiqindilari', shahar chiqindilari, suv oʻtlari va hokazolar kiradi. Organik oʻgʻitlarni qishloq 

xoʻjaligida eng muhim ahamiyatlari ular toʻliq oʻgʻitlar hisoblanadi. Chunki ulaming tarktbida 

koʻpchilikmakro va mikroelementlar mavjud. Tuproq strukturasini yaxshilaydi, uning unumdorligini 

oshiradi.Tuproq haroratini ma'lum darajaga koʻtaradi.- Tuproqni foydali mikroorganizmlar bilan 

boyitadi va ular uchunozuqa vazifasini oʻtaydi.- Organik oʻgʻitlar solingan maydonlar atrofida 

karbonat angidridgazi miqdori ortadi, bu esa oʻsimliklar ildizidan tashqari oziqlanishiga ijobiy ta'sir 

koʻrsatadi. Organik oʻgʻitlar oʻmini mineral oʻgʻitlar, mineral oʻgʻitlar oʻmini organik oʻgʻitlar 

bosolmaydi. Birinchi guruhdagi qoʻshimchalar, nomidan koʻrinib turibdiki, toza organik moddalar, 

tabiiy ekotizimning bir qismidir. Organik oʻgʻitlarning eng keng tarqalgan turlari goʻng, qushlarning 

axlati, torf va boshqalar tuproq unumdorligini va uning yuqori qatlamining tuzilishini samarali 

yaxshilaydi. 

Mineral oʻgʻitlar- tarkibida oʻsimliklar uchun zarur oziq elementlari boʻlgan anorganik moddalar, 

asosan, tuzlar kiradi. Deyarli barcha mineral oʻgʻitlar kimyo sanoatida ishlab chiqariladi. Shuningdek, 

tabiiy tuzlar, mis, natriyli selitra (chili selitrasi), sanoat chiqindilari ham ishlatiladi. Mineral oʻgʻitlar 

19-asrdan tarqala boshlagan. 20-asr oʻrtalaridan mineral oʻgʻitlarni ishlab chiqarish va qoʻllash tez 

oʻsdi. Shungacha oʻgʻit sifatida, asosan, goʻng, kul va boshqa chiqindilar ishlatilgan. Mineral oʻgʻitlar 

tuproqqa (uning fizik, kimyoviy va biol. xususiyatlariga) kuchli taʼsir qiluvchi vositadir; ular tuproqni 

oziq elementlari bilan boyitadi, tuproq eritmasi reaksiyasini oʻzgartiradi, mikrobiologik jarayonlarga 

taʼsir etadi va h.k. Oʻsimliklar, asosan, ildizi orqali oziqlanishi tufayli Mineral oʻgʻitlar tuproqqa 

solinganda oʻsimliklarning oʻsishi va rivojlanishiga, binobarin, dalalar, oʻtloklarning umumiy 

biologik. mahsuldorligiga faol taʼsir qiladi. Mineral oʻgʻitlar ekin hosilini oshiradi, sifatini 

yaxshilaydi: paxta, kanop, zigir va lub ekinlari tolasining texnologik xususiyatlarini, qand lavlagi, 

uzum tarkibidagi qand, kartoshkadagi kraxmal, dondagi oqsil miqdorini koʻpaytiradi. 

Shu bilan birga, yashil makonlarni oziqlantirishda muammolar ham mavjud. Eng katta muammo suv 

tanqisligi boʻlib, bu iqlimning kontinentallashuvi, yogʻingarchilikning kamayishi va Orol dengizi 

qurishi oqibatida yuzaga kelmoqda. Bundan tashqari, ayrim hollarda notoʻgʻri oʻgʻitlash, 

zararkunandalarga qarshi kurash choralarining sustligi, begona oʻtlarning koʻpligi ham yashil 

hududlarning rivojlanishiga salbiy ta’sir koʻrsatmoqda. Bu muammolarni bartaraf etish uchun 

qurgʻoqchilikka chidamli daraxt turlarini ekish, biologik va organik oʻgʻitlardan keng foydalanish, 

suvni tejovchi texnologiyalarni keng tatbiq etish va aholining ekologik madaniyatini oshirish zarur. 

Ilmiy izlanishlar koʻrsatmoqdaki, toʻgʻri oziqlantirilgan yashil hududlar nafaqat tabiatni muhofaza 

qiladi, balki inson salomatligi va iqtisodiy rivojlanish uchun ham katta imkoniyatlar yaratadi. 

Xulosa.“Yashil makon ozuqasi” tushunchasi Oʻzbekiston ekologik siyosati va barqaror rivojlanish 

strategiyasining ajralmas boʻgʻini sifatida muhim ahamiyat kasb etmoqda. Mamlakatda soʻnggi 

yillarda amalga oshirilayotgan keng koʻlamli “Yashil makon” loyihasi shunchaki daraxt ekish 

jarayoni emas, balki ularni oziqlantirish, parvarishlash va uzoq muddat yashovchanligini 

ta’minlashga qaratilgan kompleks chora-tadbirlar majmui ekanini koʻrsatmoqda. Bu jarayonda 

organik va mineral oʻgʻitlar, biologik preparatlar, tuproqni boyituvchi vositalar qoʻllanilayotgani 

ekotizimni mustahkamlash bilan birga, tuproq unumdorligini oshirish, suv resurslaridan oqilona 

foydalanish va iqlim oʻzgarishining salbiy oqibatlarini kamaytirishda ham muhim omil boʻlib xizmat 

qilmoqda. Oʻzbekiston hukumati tomonidan qabul qilingan qarorlar va davlat dasturlari, jumladan, 

yiliga millionlab daraxtlar ekish hamda ularni sifatli ozuqa vositalari bilan ta’minlash tashabbuslari 

mamlakatning ekologik xavfsizligini ta’minlash, yashil hududlarni kengaytirish va aholi uchun 

sogʻlom hayot makoni yaratishga xizmat qilmoqda. Demak, “yashil makon ozuqasi” nafaqat 

koʻchatlarning yashab qolishi uchun zarur agronomik chora, balki kelajak avlodga ekologik barqaror 

va yashashga qulay muhit qoldirishning ilmiy asoslangan kafolati sifatida qaralishi lozim. Shu bois 

bu tushuncha Oʻzbekiston ekologik siyosati va ilmiy-amaliy faoliyatining dolzarb yoʻnalishi sifatida 

alohida ahamiyat kasb etadi. 

